
MANM YO NAN DELAGASYON KONGRÈ NEW YORK REJWENN KANPAY 

ENOUGH IS ENOUGH GOUVÈNÈ CUOMO A 

 
Gouvènè Andrew M. Cuomo jodia te anonse ke 15 manm nan Delegasyon Kongrè New 
York ap rejwenn kanpay Enough is Enough pou mande manm yo nan piblik la pou 
sipòte ak defann pasaj pwopozisyon Gouvènè a pou kreye pwoteksyon ki pi fò sou 
vyolasyon seksyèl nan kanpis yo nan peyi a. Pwopozisyon sa ta kodifye prevansyon 
inifòm sou agresyon seksyèl ak repons pwotokòl pou tout kolèj ak inivèsite yo – piblik ak 
prive – nan New York, pi byen pwoteje 1.2 milyon etidyan kolèj yo nan Eta. Sipò 
delegasyon kongrè a swiv plis pase 100 ofisyèl eli  ki soti toupatou nan Eta, plis pase 40 
majistra vil yo, 17 sou 18 egzekitif konte  ak Whoopi Goldberg ki pa twò lontan de sa te 
rantre nan kanpay Enough is Enough la. 
 
“Nou tout pataje yon responsabilite pou asire lekòl se plas ki ansekirite pou aprann, e 
mwen onore dèske mwen rejwenn patnè yo nan kongrè a nan batay nou kont agresyon 
seksyèl sou kanpis kolèj yo,” Gouvènè Cuomo te deklare. “Ansanm, avèk yon gwoup bi-
patizan ofisyèl yo ki soti nan tout nivo gouvènman ak nan chak kwen nan eta, nap di ke 
'Enough is Enough' e li lè pou mete yon fren nan krim sa yo yon fwa pou tout.” 
 
“Agresyon seksyèl sou kanpis kolèj yo se yon pwoblèm ki toupatou e twò souvan li bale 
anba tapi a,” Senatè Kirsten Gillibrand te deklare. “Mwen aplodi Gouvènè Cuomo ak 
Gouvènè Adjwen Hochul pou lidèchip ak efò yo pou montre epi konbat pwoblèm sa nan 
Eta New York. Nan nivo federal nou dwe chanje rekonpans aktyèl yo de yon sistèm ki 
pa mache byen pou bay responsabilite reyèl bò kote enstitisyon edikasyon siperyè yo 
epi mete fen nan vyolans seksyèl sou kanpis kolèj yo.” 
 
15 manm nan Delegasyon Kongrè New York ki ananprè a te rantre nan kanpay Enough 
is Enough la: 

• Senatè Kirsten E. Gillibrand 

• Manm Kongrè Charles B. Rangel 

•  Manm Kongrè Eliot Engel 

•  Manm Kongrè Nita M. Lowey 

•  Manm Kongrè José E. Serrano 

•  Manm Kongrè Jerrold Nadler 

•  Manm Kongrè Carolyn B. Maloney 

•  Manm Kongrè Gregory W. Meeks 

•  Manm Kongrè Joe Crowley 

•  Manm Kongrè Steve Israel 

•  Manm Kongrè Paul Tonko 

•  Manm Kongrè Tom Reed 

•  Manm Kongrè Sean Patrick Maloney 

•  Manm Kongrè Grace Meng 

•  Manm Kongrè Kathleen Rice  
Gouvènè Cuomo te lanse kanpay la de semèn de sa pou devlope sipò pou 
pwopozisyon l pou kolèj ak inivèsite yo enplemante prevansyon inifòm ak mezi repons 
pou konbat agresyon seksyèl sou kanpis yo, sa Inivèsite Eta New York te deja adopte. 
Pwopozisyon Gouvènè a pral etann règleman ak pwoteksyon SUNY a tout kolèj yo nan 
Eta epi asire ke 1.2 milyon etidyan kolèj Eta jwenn pwoteksyon avèk pwosedi ak direktiv 
inifòm ak global, enkli konsantman afimatif ak aksè a lapolis.  
 
Kanpay “Enough is Enough” gen ladan yon nouvo liy telefòn dirèk lapolis – 1-844-845-
7269 – ki konsakre pou rapòte agresyon seksyèl nan kanpis kolèj ak inivèsite yo. Manm 
yo ki resevwa fòmasyon espesyal pral sou apèl 24èdtan pa jou pou reponn a apèl 
agresyon seksyèl toupatou nan Eta. Kanpay la gen ladan tou yon videyo ki prezante 
etidyan, defansè ak otorite ki eli yo kap sipòte politik Gouvènè a pou adrese agresyon 
seksyèl sou kanpis kolèj yo. Ou ka wè videyo a la. 
 
Pou pwomote kanpay la ak enpòtans pou pase pwopozisyon Gouvènè a, Gouvènè 
Adjwen Kathy Hochul te anbake nan yon toune nan tout eta pou pote “Enough is 
Enough” nan kanpis kolèj yo toupatou nan eta. Gouvènè Adjwen an ap rankontre avèk 
manm yo nan pati etidyan, pwofesè ak administrasyon an ansanm avèk founisè sèvis 
yo ak defansè viktim vyòl ak agresyon seksyèl yo. 
 
Pwopozisyon prevansyon agresyon seksyèl sou kanpis Gouvènè a gen ladan konpozan 
ki annaprè yo:  

• Yon sistèm definisyon nan tout eta sou konsantman afimatif kòm yon akò ki klè, 
san ekivòk, ak volontè ant patisipan yo pou angaje nan aktivite seksyèl spesifik; 
• Yon politik amnisti, nan tout eta, pou asire ke etidyan ki rapòte ensidan 
agresyon seksyèl oswa lòt vyolans seksyèl jwenn iminite pou sèten vyolasyon 
règleman sou kanpis, tankou itilizasyon dwòg ak alkòl; 
• Yon deklarasyon Dwa Sivivan /Viktim Vyolans Seksyèl, kanpis yo pral gen 
obligasyon pou distribye bay tout etidyan yo nan fason pou enfòme spesyalman 
viktim vyolans seksyèl yo sou dwa legal yo ak kijan yo ka jwenn resous ki 
apwopriye. Deklarasyon Dwa klèman deklare ke etidyan yo gen dwa pou yo konnen 
ke yo ka pote rapò bay lapolis andeyò kanpis la, sa ki gen ladan lapolis Eta; 
• Egzijans fòmasyon konplè pou administratè yo, anplwaye, ak etidyan yo enkli 
nan nouvo oryantasyon etidyan. 

 
Manm yo nan piblik la ki ta vle bay sipò yo a pwopozisyon Gouvènè Cuomo kapab fè sa 
nan www.ny.gov/EnoughisEnough. Yo ka antre nan konvèsasyon an sou entènèt lè yo 
itilize #EnoughisEnough. 

Manm Kongrè Charles B. Rangel te deklare, “Mwen aplodi efò Gouvènè Cuomo pou 
pwoteje etidan kolèj ak inivèsite New York yo kont agresyon seksyèl. Konbine avèk Lwa 
sou Sekirite & Responsabilite bi-patizan Senatè Gillibrand nan nivo federal, mwen fyè 
New York ap dirije chaj kont vyolans sou kanpis yo. Nou dwe asire ke etidyan yo santi 
ke lekòl yo ansekirite ak yon plas pwoteje pou aprann e viktim yo jwenn resous sipò 
pandan yon tan difisil konsa.” 
 
Manm Kongrè Eliot Engel te deklare, “Estatistik yo osijè agresyon seksyèl sou kanpis 
kolèj yo boulvèsan epi konplètman inakseptab. Kilti vyolans sa kont fi ki te otorize pou 
enfeste dwe fini. Mwen aplodi Gouvènè Cuomo paske li te entwodui lejislasyon sa a 
pral kodifye yon prevansyon agresyon seksyèl pou tout kolèj ak inivèsite yo nan New 
York, sa ki fè enstitsyon edikasyon siperyè nou yo vini plas ansèyman ki pi ansekirite 
pou tout moun.”  
 
Manm Kongrè Nita M. Lowey te deklare, “Agresyon Seksyèl pa gen plas nan sosyete 
nou an, enkli inivèsite yo toupatou nan New York. Mwen apwiye san rezèv pwopozisyon 
Gouvènè a pou simante prevansyon agresyon seksyèl ak gid repons an lwa pou 
toulède enstitisyon yo piblik ak prive. Li enperatif ke tout etidyan kolèj yo nan New York 
gen trankilite lespri dwa, pwoteksyon, ak resous ki disponib kèlkeswa kote yo chwazi 
pou etidye. Mwen pral kontinye travay avèk Gouvènè a pou anpeche agresyon seksyèl 
sou kanpis kolèj New York yo.” 
 
Manm Kongrè José E. Serrano te deklare, “Agresyon seksyèl pa gen plas sou kanpis 
kolèj nou yo. Mwen kwè tout etidyan nou yo merite opòtinite pou resevwa yon 
edikasyon nan yon anviwonman enkliziv ki ansekirite. Pou rezon sa, mwen sipòte 
plènman Gouvènè Cuomo ak kanpay “Enough is Enough”. Pwopozisyon Gouvènè 
Cuomo se yon bon etap nan mete New York alavangad pou konbat vyolans seksyèl sou 
tout kanpis kolèj nou yo. Si li adopte, enstitisyon edikasyon yo nan eta nou an pral 
angaje pou asire ke yo jere krim seksyèl avèk sipò konplè otorite kanpis yo ak ajans kap 
fè respekte lalwa. Mwen aplodi desiyzon Gouvènè a pou entwodui pwopozisyon sa a e 
mwen ankouraje tout efò yo pou fè kanpay sa ale delavan.” 
 
Manm Kongrè Jerrold Nadler te deklare, “Anons Gouvènè a jodia make yon etap klè 
nan direksyon pou konbat vyolans seksyèl sou kanpis kolèj yo nan New York e li mete 
nou pipre pou reyalize objektif pataje nou pou asire ke kanpis kolèj yo ap travay pi di 
pou pwoteje sekirite ak dwa chak etidyan.” 
 
Manm Kongrè Carolyn B. Maloney te deklare, “Gouvènè Cuomo ap bay apwòch ki pi 
agresif nan peyi a pou konbat agresyon seksyèl sou kanpis kolèj yo. Plan Gouvènè a 
klèman defini konsantman, asire ke etidyan yo konnen dwa yo, epi kreye egzijans 
fòmasyon pou anplwaye Inivèsite a pou asire ke yo konnen lalwa. Nan nivo federal, 
mwen te pase Lwa Kanpis SaVE, e mwen te entwodui vèsyon lwa nan chanm lan sou 
Sekirite ak Responsabilite sou Kanpis Senatè Gillibrand. Li reyèlman byen pou konstate 
ke tout nivo nan gouvènman ap travay pou asire agresyon seksyèl pa fè pati ankò nan 
resevwa yon diplòm kolèj.” 

Manm Kongrè Gregory W. Meeks te deklare, “Lejislasyon Gouvènè Cuomo se yon gwo 
etap pwogrè nan pwoteje etidyan kolèj nou yo kont danje, alafwa fizik ak mantal 
agresyon seksyèl. Mwen aplodi travay Gouvènè a sou pwoblèm enpòtan sa e mwen 
ankouraje asanble eta pou pase lwa sou Prevansyon Agresyon Seksyèl la osi rapidman 
ke posib.” 
 
Manm Kongrè Joe Crowley te deklare, “Chak etidyan nan chak kanpis merite pou 
aprann nan yon anviwonman ki pa krent agresyon seksyèl. Nou te wè chif alamant yo, 
nou te tande istwa terib yo -- li pa kesyon ke yo dwe fè plis pou ranfòse efò prevansyon 
epi ede asire sekirite chak etidyan. New York te alavangad nan batay kont agresyon 
seksyèl sou kanpis yo e mwen aplodi Gouvènè Cuomo pou angajman kontinyèl li pou fè 
kanpis nou yo vin pi ansekirite.”  
 
Manm Kongrè Steve Israel te deklare, “Frekans agresyon seksyèl sou kanpis kolèj nou 
yo tou senpleman pa akseptab. Ase li Ase, se poutèt sa mwen kontan pou m sipòte 
pwogram Gouvènè Cuomo a pou bay resous kolèj ak inivèsite yo bezwen pou konbat 
agresyon seksyèl.” 
 
Manm Kongrè Paul Tonko te deklare, “Agreson Seksyèl sou kanpis nou yo nan New 
York – ak toupatou nan peyi a– se yon pwoblèm ki merite tout atansyon nou ak aksyon 
rapid. Pandanke sistèm SUNY an te pran etap ki enpòtan pou adrese pwoblèm sa a, 
nou dwe fè plis pou pwoteje etidyan nou yo epi asire ke yo jwenn anviwonman ki 
ansekirite yo bezwen pou grandi antanke moun. Mwen remèsye Gouvènè Cuomo 
paske li te entwodui pwopozisyon sa a epi paske li pote pwoblèm enpòtan sa sou tab la. 
Map rete tann pou m travay avèk li pou asire ke nou fè tout sa nou kapab pou kenbe 
etidyan nou yo ansekirite epi kite yo konsantre sou edikasyon yo.” 
 
Manm Kongrè Tom Reed te deklare, “Mwen kontan dèske mwen tande ke Gouvènè a 
te valorize nouvo règleman yo SUNY te chwazi pou aplike chanjman pozitif sa yo nan 
chak enstitisyon edikasyon siperyè nan eta. Viktim yo bezwen swen. Li enpòtan ke lekòl 
nou yo sipòte viktim yo, men pa ajoute nan soufrans yo. Deklarasyon dwa sa a se yon 
etap nan bon direksyon an.” 
 
Manm Kongrè Sean Patrick Maloney te deklare, “Pa menm yonsèl etidyan kolèj ta dwe 
soufri an silans apre li vin agrese seksyèlman. Chak jou ki pase, nap pèdi yon opòtinite 
pou fè refòm serye nan sistèm sa ki pa fonksyonèl.” 
 
Manm Kongrè Grace Meng te deklare, “Mwen konplimante epi sipòte efò Gouvènè 
Cuomo pou konbat vyolans seksyèl sou kanpis kolèj yo toupatou nan eta. Li enpòtan ke 
nou soulve sansibilizasyon nan konpòtman terib sa epi fè tout sa nou kapab pou anpeche 
l. Pwopozisyon Gouvènè a pou kreye yon règleman inifòm pou tout kolèj ak inivèsite yo 
nan New York pral fè yon wout long nan direksyon pou akonpli objektif enpòtan sa yo, e 
yo ta asire ke viktim krim terib sa resevwa tout èd ak sipò ke yo bezwen.” 
 
Manm Kongrè Kathleen Rice te deklare, “Paran yo ki voye pitit yo nan kolèj ak inivèsite 
nan New York gen konfyans ke yo pral rete ansekirite, e lekòl nou yo gen obligasyon 

pou onore konfyans sa lè nou fè tout sa ki posib pou anpeche agresyon seksyèl rive ak 
pou reponn komsadwa lè li rive. Pandanke nou bezwen pouse pou lejislasyon federal ki 
ta aplike pou tout kolèj ak inivèsite yo nan peyi a, pwopozisyon Gouvènè a se yon etap 
enpòtan ki ta rann kanpis New York yo pi ansekrite pou tout etidyan yo. Mwen kontan 
paske Gouvènè a ap fè sa vini yon priyorite e mwen ankouraje lejislatè eta pou bay 
lejislasyon sa a sipò li merite.” 

